Հունվարի ֆլեշմոբի խնդիրների լուծումներ
Երկրորդ մակարդակ

1. Երեք տարբեր բնական թվերի գումարը ութ է։ Նշեք այդ թվերից ամենամեծը։ 

Բնական թվերն այն թվերն են, որոնք օգտագործվում են առարկաները հաշվելու համար: Այսպիսով՝ ամենափոքր բնական թիվը 1-ն է: Հաջորդը 2-ն է: Եթե գումարենք ամենափոքր բնական թվերը և գումարից հանենք դրա արժեքը, ապա կստանանք հնարավոր ամենամեծ գումարելին: Այսպիսով՝ 8-(1+2)=8-3=5:

Ելենա Օհանյան

Սկզբում կկրնենք բնական թվերը:Քանի որ երեք բնական թվերն էլ տարբեր են,կհանենք ամենափոքր բնական առաջին երկու թվերը՝ 1,2,կստանանք 8-1-2 = 5:
Մենուա Հարությունյան

Պատասխան` 5:

2. Գտիր օրինաչափությունը և պարզիր, թե ինչ թիվ պետք է տեղադրել դատարկ վանդակում։

Յուրաքանչյուր սունյակում գրված թվերի տարբերությունը հավասար է հինգի՝ 29 - 24= 5,44-39= 5: Պահանջվող թիվը կլինի ՝ 61+5 = 66:
Մենուա Հարությունյան
Համեմատենք առաջին  և երկրորդ տողերում գրված թվերը ։ Առաջին տողի թվերը 5 միավորով փոքր են երկրորդ տողի թվերից, ուստի դատարկ վանդակում կլինի՝ 61+5=66 թիվը։

Սյուզի Հակոբյան

Պատասխան` 66:

3. Պարկում 4 սև, 5 կարմիր, 6 դեղին, 7 նարնջագույն մատիտ կա: Առանց նայելու ամենաքիչը քանի՞ մատիտ է հարկավոր հանել պարկից, որ չորս գույնի մատիտներից էլ դուրս գա : 

7+6+5+1=19 հատ, քանի որ ավելի քիչ հանելու դեպքում հնարիավոր է որ գույներից մեկը դուրս չգա, օրինակ հնարավոր է, որ սկզբում դուրս գան միայն նարնջագույնները, ապա միայն դեղինները, ապա միայն կարմիրները: Դրանից հետո միայն դուրս կգա սևը:

Ելենա Օհանյան

Պետք է կատարենք առավելագույն ընտրություն:Երբ որ հանում ենք շատ քանակությամբ մատիտներ համոզված ենք, որ բոլոր գույնները կլինեն: Եթե դուրս գա 7 նարնջագույն, 5 կարմիր, 6 դեղին, ապա 1 մատիտ սև է լինելու: Հետևաբաև քանակը կլինի 7+5+6+1=19:

Արմինե Սաֆարյան

Պատասխան` 19:

4. Հյուսիսային դպրոցի 4-1 դասարանի բոլոր սովորողները մասնակցել են Դիջիթեք 2021 և Բնագիտատեխնիկական ստուգատեսերին։ Նրանցից 19-ը մասնակցել է Դիջիթեքին, 16-ը՝ բնագիտատեխնիկական ստուգատեսին, իսկ 7-ը՝ երկու ստուգատեսերին միաժամանակ։ Քանի՞ սովորող կա այդ դասարանում։
Քանի որ մեր 7 հոգին մասնակցել է միաժամանակ երկու ստուգատեսերին էլ, հետևաբաև մենք պետք է Դիջիթեք-ի և Բնագիտատեխնիկական ստուգատեսերին մասնակցած սովորողների գումարից հանենք մեր 7 հոգուն:

19+16-7=28

 Արմինե Սաֆարյան

Խնդիրը կբացատրեմ հետևյալ կերպ, եթե 19 սովորող մասնակցել է դիջիթեքին, որոնցից 7-ը նաև բնագիտատեխնիկականին, ուրեմն միայն դիջիթեքին մասնակցել են 12-ը: Նույն տրամաբանությամբ, միայն բնագիտատեխնիկականին մասնակցել են 16-7= 9 սովորող: Որպեսզի իմանանք, թե քանի՞ սովորող կա դասարանում ապա 12+9+7= 28 սովորող կամ 19+16-7= 28 սովորող: 

Սմբատ Պետրոսյան

Պատասխան` 28:

5. Կարենը մի թիվ մտապահեց։ Այդ թվի եռապատիկից հանեց 8, տարբերությունը փոքրացրեց երկու անգամ, հետո 5-ով մեծացրեց և բաժանելով՝ 10-ի ստացավ 1։ Ի՞նչ թիվ էր մտապահել Կարենը։
Նմանատիպ խնդիրներ, քանի որ հաճախակի ենք լուծում, ապա սովորողները լավ գիտեն, որ պետք է վերջից գործողությունները կատարեն: 

((1 x 10 -5) x 2 + 8) : 3 = 6

 Սմբատ Պետրոսյան
Լյովա Սարգսյան
Պատասխան` 6:
6. 2կգ խնձորի և 1կգ սալորի համար վճարեցին 1800 դրամ։ Որքա՞ն արժեն մեկ կիլոգրամ խնձորը և մեկ կիլոգրամ սալորը միասին, եթե խնձորի մեկ կիլոգրամն 150 դրամով թանկ է սալորի մեկ կիլոգրամից։
Ունենք 2 կգ խնձորի ու 1 կգ սալորի համար վճարեցին 1800 դրամ

Պատկերացնենք այդ 2 կգ խնձորի փոխարեն էլ ենք ուզում գնել սալոր

 2 կգ սալոր ու 1 կգ սալոր, ինչպես կվճարենք այդ դեպքում

Գիտենք, որ սալորը էժան է 150 դրամ խնձորից

Հասկանանք տարբերությունը՝ 2 կգ խնձորի և 2 կգ սալորի

Քանի որ 1 կգ սալորը 150 դրամով էժան է 1 կգ խնձորից, ապա 2 կգ սալորը 2*150=300 դրամով էժան կլինի 2 կգ խնձորից

Այսինքն 2 կգ սալոր ու 1 կգ սալորի համար կվճարեն 1800-300=1500դրամ

Կամ որ նույնն է, թե 3 կգ սալորի համար 1500 դ կվճարվի, որտեղից 1 կգ սալորը կարժենա՝ 1500:3=500 դ

Իսկ խնձորը՝ 500+150=650դ

Իսկ 1 կգ խնձորն ու 1 կգ սալորը միասին կարժենան 500+650=1150դ

Արշակ Մարտիրոսյան
 Լյովա Սարգսյան
Պատասխան` 1150 դրամ:

7. Արտադրամասում 800լ մասուրի հյութի մի մասը լցրեցին 3լ տարողությամբ տուփերի մեջ, և այդ տուփերը, 5-ական տեղավորելով 40 արկղերի մեջ, ուղարկեցին խանութ: Քանի՞ լիտր հյութ մնաց արտադրամասում:
Քանի որ 40 արկղ ունենք ու 5-ական տուփեր ենք տեղավորել այնտեղ, ապա հաշվենք տուփերի քանակը՝ 40x5=200 տուփ

Իսկ գիտենք, որ յուրաքանչյուր տուփ 3 լ-անոց է, այդ 200 տուփի լիտրի չափը կլինի՝ 200x3=600լ

Ունեինք 800 լ, իսկ խանութ ուղարկվեց 600լ, մնաց՝ 800-600=200լ 

 Արշակ Մարտիրոսյան  
Իմանալով, որ  յուրաքանչյուր արկղում կար 5 տուփ,  սովորողները   գտան 40 արկղում  (միասին)  եղած  տուփերի քանակը՝

40‧5=200 տուփ (մասուրի հյութ): 
Քանի որ այդ 200 տուփերից յուրաքանչյուրի  տարողությունը 3 լ էր, ապա 200 տուփում  (միասին)  կլինի՝   200‧3=600 լ  մասուրի հյութ։ 
Այսպիսով՝ արտադրամասում  կմնա   800-600=200 լ մասուրի հյութ:

Գրետա Բակունց

Պատասխան` 200:

8. Օգտագործելով 1, 4, 5, 8 թվանշանները՝ քանի՞ քառանիշ թիվ կարելի կազմել, որ բաժանվի 11-ի և թվի գրության մեջ թվանշանները չկրկնվեն։  

Այս առաջադրանքը սովորողները լուծեցին հետևյալ  կերպ․
Նախ սովորողները   իրենց մոտ  գրեցին  1,4,5,8  թվանշաններով գրվող  այն քառանիշ թվերը, որոնց հազարավորը  1 է  և  գրության մեջ կրկնվող թվանշաններ չկան՝
1458,1485, 1548, 1584, 1845, 1854։  Սովորողները   ստացված  6  թվերը հերթով բաժանեցին 11-ի  և պարզեցին, որ  այդ   թվերից  2-ն   են   բաժանվում 11-ի՝  1485(1485:11=135)  և 1584(1584:11=144)։
 Այդ 2 թվերը գտնելու համար սովորողները    կարող էին  օգտվել նաև 11-ի բաժանելիության հայտանիշից։
Այս խնդիրը լուծելիս   սովորողների   հետ  սովորեցինք  նաև 11-ի վրա բաժանելիության հայտանիշը․
Թիվը բաժանվում է 11-ի վրա այն և միայն այն դեպքում, երբ կենտ համարներով դիրքերում գրված թվերի գումարի և զույգ համարներով դիրքերում գրված թվերի գումարի տարբերության մոդուլը բաժանվում է 11-ի։

Օրինակ՝  
1485 թիվը բաժանվում է 11-ի, քանի որ    |(1+8)-(4+5)|=0, 0:11=0:  

Նույն սկզբունքով սովորողները   իրենց մոտ  գրեցին  1,4,5,8  թվանշաններով գրվող  այն քառանիշ թվերը, որոնց հազարավորը  4  է  և  գրության մեջ կրկնվող   թվանշաններ չկան՝
4158,4185, 4518, 4581, 4815, 4851։ Նշված  թվերից  2-ն են բաժանվում 11-ի՝                        4158 (4158:11=378)  և 4851 (4851:11=441)
Սովորողները   այդ 2 թվերը գտնելու համար  նշված  6  թվերը   հերթով բաժանեցին  11-ի, սակայն կարող էին օգտվել  նաև  11-ի բաժանելիության հայտանիշից։
Նույն սկզբունքով  սովորողները իրենց մոտ  գրեցին  1,4,5,8  թվանշաններով գրվող  այն քառանիշ թվերը,   որոնց հազարավորը  5  է  և  գրության մեջ կրկնվող   թվանշաններ չկան՝

5148, 5184, 5418, 5481, 5814, 5841։ 
Նշված  թվերից  2-ն են բաժանվում 11-ի՝  5148(5148:11=468)  և 5841(5841:11=531)
Սովորողները   այդ 2 թվերը գտնելու համար  նշված  6  թվերը   հերթով կարող են բաժանել 11-ի, սակայն կարող էին օգտվել 11-ի բաժանելիության հայտանիշից։

Նույն սկզբունքով  սովորողները իրենց մոտ  գրեցին  1,4,5,8  թվանշաններով գրվող  այն քառանիշ թվերը,   որոնց հազարավորը  8  է  և  գրության մեջ կրկնվող   թվանշաններ չկան՝

8145, 8154, 8415, 8451, 8514, 8541։

Նշված  թվերից  2-ն են բաժանվում 11-ի՝  8415(8415:11= 765)  և 8514(8514:11= 774)
Սովորողները   այդ 2 թվերը գտնելու համար  նշված  6  թվերը   հերթով կարող են բաժանել 11-ի, սակայն կարող էին օգտվել 11-ի բաժանելիության հայտանիշից։
Այսպիսով՝ 1, 4, 5, 8 թվանշաններով գրվող   քառանիշ թվերը, որոնք  բաժանվում են 11-ի և թվի գրության մեջ կրկնվող թվանշանները չկան՝
 2+2+2+2=8   հատ են։  

Գրետա Բակունց

Ըստ բաժանելիության հայտանիշի՝ բնական թիվը բաժանվում է 11-ի այն և միայն այն դեպքում, երբ նրա կենտ համարներով թվանշանների գումարի և զույգ համարներով թվանշանների գումարի տարբերությունը բաժանվում է 11-ի։ Օգտվելով հայտանիշից` դասավորենք թվանշանները։ Քանի որ թվանշանները փոքր են, դրանց համապատասխան դասավորությամբ գումարների տարբերությունը 11 և ավելի չի կարող լինել, այսինքն մնում է 11-ի բազմապատիկի մի դեպք, երբ դա լինի 0-ն։ Այսինքն՝

(5 + 4) -  (1 + 8)=  (1 + 8) - (5 + 4) =0

Սա ցույց է տալիս, որ զույգ կամ կենտ համարանիշների տակ միաժամանակ պիտի գրված լինեն 8 և 1 թվերը։ Զույգ համարանիշների ներքո գրվելու 4 դեպք ունենք՝ 

5148, 5841, 4158, 4851:

 Եվս 4 դեպք կունենանք կենտ համարանիշների ներքո գրված լինելու դեպքում, այսինքն ունենք 4 x 2 = 8 դեպք։

Հասմիկ Իսրայելյան

Պատասխան` 8:

9. Քառանիշ թիվը, որի գրառման մեջ չկա 0 թվանշանը, բաժանվում է 54-ի։ Երբ ջնջեցին նրա թվանշաններից մեկը՝ ստացված եռանիշ թիվը նույնպես բաժանվեց 54-ի։ Այնուհետև ջնջելով եռանիշ թվի թվանշաններից մեկը, ստացվեց 54։ Գտեք այդ քառանիշ թիվը։
Ըստ պայմանի՝ թվի գրառման մեջ չկա 0 թվանշանը, պարզ է նաև, որ առնվազն երկու թվանշանները 5 և 4-ն են, ընդ որում՝ 5-ը գրված է 4-ից առաջ։  Մնում է քննարկել մնացած 2 թվանշանների հնարավոր տարբերակները։ Քանի որ թվանշանի ջնջումից հետո ստացված եռանիշ թիվը բաժանվում է 54-ի, նշանակում է այդ թիվը նաև բաժանվում է 9-ի՝ ըստ բաժանելիության հայտանիշի, հետևաբար՝ երրորդ թվանշանը 9-ն է, նույն հիմնավորմամբ հասկանում ենք, որ քառանիշ թվի մյուս՝ չորրորդ թվանշանը ևս 9-ն է։ Մեզ մնում է հասկանալ միայն, թե ինչպիսին է թվանշանների դասավորությունը։ Փորձենք հնարավոր դեպքերը․
9954, 9594,5994, 5949, 5499: 

5994:54=11, հետևաբար՝ պատասխանը 5994-ն է։

 Հասմիկ Իսրայելյան
10. Կարինեի պապիկը 66 տարեկան է։ Կարինեն իր պապիկից փոքր է 6 անգամ։ 5 տարի հետո Կարինեն քանի՞ տարով փոքր կլինի իր պապիկից։ 

Խնդրի պայմաններն ուսումնասիրելով՝ նկատում ենք, որ միանգամից կարող ենք գտել Կարինեի տարիքը։ [image: image2.png]66.6 =11




Կարող ենք նաև գտնել պապիկի և Կարինեի տարիքների տարբերությունները ՝ [image: image4.png]66 — 11





Եվ քանի տարի էլ անցնի, միևնույն է տարիքների տարբերությունը չի փոխվի։

Զարինե Փանյան
Կարինեի պապիկը 66 տարեկան է, իսկ Կարինեն իր պապիկից փոքր է 6 անգամ, ինչը նշանակում է, որ Կարինեն 66:6=11 տարեկան է։ Կարինեն պապիկից փոքր է 66-11=55 տարով, քանի որ տարիքային տարբերությունը միշտ պահպանվում է, անփոփոխ է, հետևաբար 5 ; 10; թե 15 տարի հետո նրանց տարիքների տարբերությունը կմնա նույն 55 տարին։
Լուսինե Ներսեսյան

Պատասխան` 55:
